劉純

洪武二十一年 序

洪武21年（1388）に成立

医経小学巻之三

　経絡第三

●十二経本一脈
（一首集次見東垣『医学発明』）

中焦肺起脈之宗。出手大指之端衝。

大腸即手起次指。上行環口交鼻裏。

胃経源又下鼻交。出足大指之端饒。

脾脈就足指端上。注於心中少陰向。

心経中之入掌循。手内端出小指行。

小腸従手小指起。上斜絡于目内眥。

膀胱経就目内生。至足小指外側窮。

腎脈動于小指下。起注胸中過腹胯。

心包出処又属胸。循手小指次指終。

三焦向手次指側。環走耳前目鋭息。

胆家接生目鋭傍。走足大指三毛間。

足肝就起三毛際。注入肺中循不已。

●奇経八脈
（一首集次見『内経』骨空論等篇）

督脈起自下極腧。並於脊裏上風府。

過脳額鼻入齗交。為陽脈海都綱要。

任脈起於中極底。上腹循喉承漿裏。

陰脈之海妊所謂。衝脈出胞循脊中。

従腹会咽絡口唇。女人成経為血室。

脈並少陰之腎経。与任督本於陰会。

三脈並起而異行。陽蹻起足之跟裏。

循外踝上入風池。陰蹻内踝循喉嗌。

本足陰陽脈別支。諸陰交起陰維脈。

発足少陰築賓郄。諸陽会起陽維脈。

太陽之郄金門是。帯脈周回季脇間。

会于維道足少陽。所謂奇経之八脈。

維系諸経乃順常。

●十二経脈
（十二首集次見『霊枢』経脈論）

手太陰肺中焦生。下絡大腸出賁門。

上膈属肺従肺系。系横出腋臑中行。

肘臂寸口上魚際。大指内側爪甲根。

支絡還従腕後出。接次指属陽明経。

此経多気而少血。是動則病喘与欬。

肺脹膨膨缺盆痛。両手交瞀為臂厥。

所生病者為気嗽。喘渇煩心胸満結。

臑臂之内前廉痛。小便頻数掌中熱。

気虚肩背痛而寒。気盛亦疼風汗出。

欠伸少気不足息。遺失無度溺変別。

陽明之脈手大腸。次指内側起商陽。

循指上連出合谷。両筋岐骨循臂肪。

入肘外廉循臑外。肩端前廉柱骨傍。

従肩下入缺盆内。絡肺下膈属大腸。

支従缺盆直上頚。斜賁頰前下歯当。

環出人中交左右。上俠鼻孔注迎香。

此経気盛血亦盛。是動頚腫并歯痛。

所生病者為鼻衄。目黄口乾喉痺生。

大指次指難為用。肩前臑外痛相仍。

胃足陽明交鼻起。下循鼻外上入歯。

還出俠口繞承漿。頤後大迎頰車裏。

耳前髪際至額顱。支下人迎缺盆底。

下膈入胃絡脾宮。直者缺盆下乳内。

一支幽門循腹裏。下行直合気沖（＝衝）中。

遂由髀関抵膝臏。䯒跗中指内関同。

一支下膝注三里。前出中指外間通。

一支別走足跗指。大指之端経尽已。

此経多気復多血。是動欠伸面顔黒。

凄凄悪寒畏見人。忽聞木音心震慴。

登高而歌棄衣走。甚則腹脹仍賁響。

凡此諸疾皆骭厥。所生病者為狂瘧。

湿温汗出鼻流血。口喎唇胗又喉痺。

膝臏疼痛腹脹結。気膺伏兎䯒外廉。
足跗中指倶痛徹。有餘消穀溺色黄。

不足身前寒振慄。胃房脹満食不消。

気盛身前皆有熱。

太陰脾起足大指。上循内側白肉際。

核骨之後内踝前。上臑循䯒経膝裏。
股内前廉入腹中。属脾絡胃与膈通。

俠喉連舌散舌下。支絡従胃注心宮。

此経気盛而血衰。是動其病気所為。

食入即吐胃脘痛。更兼身体痛難移。

腹脹善噫舌本強。得後与気決然衰。

所生病者舌亦痛。体重不食亦如之。

煩心心下仍急痛。泄水溏瘕寒瘧随。

不臥強立股膝腫。疽発身黄大指痿。

手少陰脈起心中。下膈直与小腸通。

支者還従心系走。直上咽喉繋目瞳。

直者上肺出腋下。臑後肘内少海従。

臂内後廉抵掌後。兌（＝鋭）骨之端注少沖（＝衝）。

多気少血属此経。是動心脾痛難任。

渇欲飲水咽乾燥。所生脇痛目如金。

脇臂之内後廉痛。掌中有熱向経尋。

手太陽経小腸脈。小指之端起少沢。

循手外側出踝中。循臂骨出肘内側。

上循臑外出後廉。直過肩解繞肩甲。

交肩下入缺盆内。向腋絡心循咽嗌。

下膈抵胃属小腸。一支缺盆貫頚頰。

至目兌（＝鋭）眥却入耳。復従耳前仍上頰。

抵鼻升至目内眥。斜絡於顴別絡接。

此経少気還多血。是動則病痛咽嗌。

頷下腫兮不可顧。肩如抜兮臑似折。

所生病主肩臑痛。耳聾目黄腫腮頰。

肘臂之外後廉痛。部分猶当細分別。

足経太陽膀胱脈。目内眥上起額尖。

支者巓上至耳角。直者従巓脳後懸。

絡脳還出別下項。仍循肩膊俠脊辺。

抵腰膂腎膀胱内。一支下与後陰連。

貫臀斜入委中穴。一支膊内左右別。

貫胂俠脊過髀枢。臂内後廉膕中合。
下貫踹内外踝後。京骨之下指外側。

是経血多気猶少。是動頭疼不可当。

項如抜兮腰似折。髀強痛徹脊中央。

膕如結兮腨如裂。是為踝厥筋乃傷。

所生瘧痔小指廃。頭顖頂痛目色黄。

腰尻膕脚痛連背。涙流鼻衄及巓狂。

足経腎脈属少陰。小指斜趣湧泉心。

然骨之下内踝後。別入跟中腨内侵。

出膕内廉上股内。貫脊属腎膀胱臨。

直者属腎貫肝膈。入肺循喉舌本尋。

支者従肺絡心内。仍至胸中部分深。

是経多気而少血。是動病飢不欲食。

喘嗽唾血喉中鳴。坐而欲起面如垢。

目視䀮䀮気不足。心懸如飢常惕惕。
所生病者為舌乾。口熱咽痛気賁逼。

股内後廉并脊疼。心腸煩痛疸而澼。

痿厥嗜臥体怠惰。足下熱痛皆腎厥。

手厥陰心主起胸。属包下膈三焦宮。

支者循胸出脇下。脇下連腋三寸同。

仍上抵腋循臑内。太陰少陰両経中。

指透中衝支者別。少指次指絡相通。

是経少気原多血。是動則病手心熱。

肘臂攣急腋下腫。甚則胸脇支満結。

心中澹澹或大動。善笑目黄面赤色。

所生之者為煩心。心痛掌中熱之病。

手経少陽三焦脈。起自小指次指端。

両指岐骨手腕表。上出臂外両骨間。

肘後臑外循肩上。少陽之後交別伝。

下入缺盆膻中分。散絡心膈膏裏穿。

支者膻中缺盆上。上項耳後耳角旋。

屈下至頤仍注頰。一支出耳入耳前。

却従上関交曲頰。至目内眥乃尽焉。

是経少血還多気。是動耳鳴喉腫痺。

所生病者汗自出。耳後痛兼目鋭眥。

肩臑肘臂外眥疼。小指次指亦如廃。

足脈少陽胆之経。始従両目鋭眥生。

抵頭循角下耳後。脳空風池次第行。

手少陽前至肩上。交少陽右上缺盆。

支者耳後貫耳内。出走耳前鋭眥循。

一支鋭眥大迎下。合手少陽抵項根。

下加頰車缺盆合。入胸貫膈絡肝経。

属胆仍従脇裏過。下入気街毛際縈。

横入髀厭環跳内。直者缺盆下腋膺。

過季脇下髀厭内。出膝外廉是陽陵。

外輔絶骨踝前過。足跗小指次指分。

一支別従大指去。三毛之際接肝経。

此経多気乃少血。是動口苦善太息。

心脇疼痛難転移。面塵足熱体無沢。

所生頭痛連鋭眥。缺盆腫痛併両腋。

馬刀挟癭生両旁。汗出振寒痎瘧疾。

胸脇髀膝至䯒骨。絶骨踝痛及諸節。
厥陰足脈肝所終。大指之端毛際叢。

足跗上廉太衝分。踝前一寸入中封。

上踝交出太陰後。循膕内廉陰股充。

環繞陰器抵少腹。俠胃属肝絡胆逢。

上貫膈裏布脇肋。俠喉頏顙目繋同。

脈上巓会督脈出。支者還生目系中。

下絡頰裏環唇内。支者便従膈肺起。

此経血多気少焉。是動腰疼俛仰難。

男疝女人少腹腫。面塵脱色及咽乾。

所生病者為胸満。嘔吐洞泄小便難。

或時遺溺并狐疝。臨証還須仔細看。

●十五絡脈一首（出鍼経）
人身絡脈一十五。我今逐一従頭挙。

手太陰絡為列缺。手少陰絡即通里。

手厥陰絡為内関。手太陽絡支正是。

手陽明絡偏歴当。手少陽絡外関位。

足太陽絡号飛陽。足陽明絡豊除（＝隆）記。

足少陽絡為光明。足太陰絡公孫寄。

足少陰絡名大鍾。足厥陰絡蠡㳰（＝溝）配。
陽督之絡号長強。陰任之絡為尾翳。

脾之大絡為大包。十五絡名君須記。

●経脈交会八穴一首（同前）
公孫衝脈胃心胸。内関陰維下総同。

臨泣胆経連帯脈。陽維目鋭外関逢。

後渓督脈内眥頚。申脈陽蹻絡亦通。

列缺肺任行肺系。陰蹻照海隔喉嚨。

●経穴起止一首（同前）
手肺少商中府起。大腸商陽迎香二。

足胃厲兌頭維三。脾部隠白大包四。

膀胱睛明至陰間。腎経湧泉兪府位。

心包中衝天池随。三焦関衝耳門継。

胆家竅陰瞳子窌。厥肝大敦期門至。
手心少衝極泉来。小腸少沢聴宮去。

十二経穴始終歌。学者銘於肺腑記。

●十二経気血一首（集見『内経』形志篇）
多気多血経須記。大腸手経足経胃。

少血多気有六経。三焦胆腎心脾肺。

多血少気心包絡。膀胱小腸肝所異。

※以下無し

大腸（手陽明）　胃（足陽明）　

三焦（手少陽）　胆（足少陽）　

腎（足少陰）　　心（手少陰）

脾（足太陰）　　肺（手太陰）　

心包（手厥陰）　膀胱（足太陽）　

小腸（手太陽）　肝（足厥陰）

※ここまで

●十二経井栄腧経合穴一首（出『鍼経』）
少商魚際与太淵。経渠尺沢肺相連。

商陽二三間合谷。陽渓曲池大腸原。

少衝少府属於心。神門霊道少海尋。

少沢前谷後渓腕。陽谷小海小腸経。

大敦行間太衝看。中封曲泉属於肝。

竅陰俠渓臨泣胆。丘墟陽輔陽陵泉。

隠白大都大（＝太）白脾。商丘陰陵切要知。

湧泉然谷大（＝太）渓穴。復溜陰谷腎之経。

厲兌内庭陥骨（＝谷）胃。衝陽解渓三里随。

至陰通谷束京骨。崑崙委中是膀胱。

中衝労宮心包絡。大陵間使曲沢伝。

焦関衝液門中渚。陽池支溝天井源。

●経脈流注一首（同前）
肺寅大卯胃辰経。

脾巳心午小未中。

申膀酉腎心包戌。

亥三子胆丑肝通。

●十二経納甲一首（同前）
甲胆乙肝丙小腸。丁心戊胃己脾郷。

庚属大腸辛属脾。壬属膀胱癸腎蔵。

三焦亦向壬中寄。包絡同帰入癸方。

●周身経穴賦
手太陰兮大指側。

少商魚際兮太淵穴。

経渠兮列缺。

孔最兮尺沢。

俠白共天府為隣。

雲門与中府相接。（凡十一穴。左右二十二穴）

手陽明兮大腸之経。

循商陽兮二三而行（二間三間也）。

歴合谷陽渓之腧。

過偏歴温溜之浜。

下廉上廉三里而近。

曲池肘膠（＝髎）五里之程。（即臂臑肩髃二穴）

上於巨骨。

天鼎紆乎扶突。

禾髎唇連。

迎香鼻迫。（凡二十穴。左右共四十穴）

胃乃足之陽明。

厲兌趨乎内庭。

過陥谷衝陽之分。

見解渓豊隆之神。

下巨虚兮条口陳。

上巨虚兮三里仍。

犢鼻引入於梁丘陰市之下。

伏兎上貫於髀関気衝之経。

帰来兮水道。

大巨兮外陵。

運天枢兮滑肉。

礼太一兮関門。

梁門兮承満。

不容兮乳根。

乳中之膺窓屋翳。

庫房之気戸缺盆。

気舎水突。

人迎大迎。

地倉兮巨髎績。

四白兮承泣分。

御頰車於下関。

張頭維於額垠。（凡四十五穴。左右共九十穴）

足太陰兮脾中州。

隠白出兮大指頭。

赴大都兮胆太白。

訪公孫兮至商丘。

越二（＝三）陰之交。

而漏谷地機可即。

歩陰陵之泉。

而血海箕門是求。

入衝門兮府舎軒豁。

解腹結兮大横優游。

腹袤食竇兮。

接天渓而同派。

胸郷周栄兮。

綴大包而如鈎。（凡二十一穴。左右共四十二穴）

迨夫真心。

為手少陰。

少衝出乎小指。

少府直乎神門。

陰郄通理兮。

霊道非遠。

少海青霊兮。

極泉何深。（凡九穴。左右一十八穴）

手之太陽。

小腸之栄。

路従少沢。

歩前谷後渓之隆。

道遵腕骨。

観陽谷養老之崇。

得支正於小海。

逐肩貞以相従。

値臑腧兮遇天宗。

乗乗風兮曲垣中。

肩外兪兮肩中兪。

啓天窓兮見天容。

匪由顴髎。

曷造聴宮。（凡十九穴。左右三十八穴）

足膀胱兮太陽。

交背部之二行。

窮至陰於通谷之口。

尋束骨於京骨之郷。

申脈命僕参以前導。

崑崙闢金門於踝傍。

奮付（＝跗）陽飛陽之志。

転承山承筋之行。

至於合陽委中委陽。

浮郄殷門以岐往。

扶承秩辺而胞肓。

入志室兮肓門胃倉。

開意舎兮振彼陽綱。

出魂門兮隔関。

廼譩譆乎神堂。
膏肓兮在四椎之左右。

魄戸兮随附分而会陽。

下中次上之髎。

白環中膂之房。

膀胱兪兮小腸。

大腸兪兮在傍。

三焦腎兪兮胃兪接。

脾胆肝膈兮心兪当。

厥陰肺兪之募。

風門大杼之方。

天柱竪兮玉枕。

絡却通天豁（＝渓）兮。

見彼承光。

自五処曲差而下。

造攅竹睛明之場。

（凡六十三穴。左右共一百二十六穴）

足少陰兮腎属。

湧泉流於然谷。

太渓大鍾兮水泉綠。

照海復溜兮交信続。

従築賓兮上陰谷。

掩横谷（＝骨）兮大赫麓。

気穴四満兮中注。

肓兪上通兮商曲。

守石関兮陰都寧。

閉通谷兮幽門粛。

歩即（＝廊）神封而霊墟存。

神蔵或中而兪府足。

（凡二十七穴。左右五十四穴）

手厥陰心包之絡。

中衝発中指之奇。

自労宮太（＝大）陵而往。

逐内関間使而馳。

叩郄門於曲沢。

酌天泉於天池。

（凡九穴。左右一十八穴）

手少陽三焦之脈。

在小指次指之端。

関衝開乎掖（＝液）門。

中渚陽池外関。

支溝会宗三陽絡。

四瀆天井清冷淵。

消濼臑会肩髎相連。

天髎処天牖之下。

翳風譲瘈脈居先。

顱息定而角孫近耳。

糸竹空而和髎倒懸。

耳門既闢。

夏蚋聞焉。

（凡二十三穴。左右共四十六穴）

足少陽兮胆経。

穴乃出乎竅陰。

沂俠渓兮地五会。

過臨泣兮丘墟平。

懸鍾兮陽輔光明。

外丘兮陽交陽陵。

西出陽関兮。

抵中瀆風市之境。

環跳居髎兮。

循維道五枢之名。

考夫帯脈。

詢至京門。

日月麗兮輒筋栄。

淵掖（＝腋）泄兮肩井盈。

臨風池兮脳空鳴。

窮竅陰兮完骨明。

挙浮白於天衝。

接承霊於正宮（＝営）。

目窓兮臨泣。

陽白兮本神。

率谷回兮曲鬢出。

懸釐降兮懸顱承。

頷厭兮嘉客主人。

聴会兮童（＝瞳）子髎迎。

（凡四十三穴。左右八十六穴）

厥陰在足。

肝経所鍾。

起大敦於行間。

循太衝于中封。

蠡溝中都之会。

膝関曲泉之宮。

襲陰包於五里兮。

陰廉乃発。

羊矢於章門兮。

期門可攻。（凡十三穴。左右二十六穴）

至若任脈行乎腹与胸。

承漿泄兮廉泉通。

窺天突於璇璣。

擣華蓋（＝蓋）於紫宮。

登玉堂兮膻中。

集中庭兮鳩尾沖（＝衝）。

瞻巨闕兮二脘上中。

過建里兮下脘攸同。

水分兮神闕縹緲。

陰交兮気海鴻濛。

石門直兮関元中極。

曲骨横兮。

会陰乃終。（凡二十四穴）

督脈行乎背部中。

兌端接兮齗交従。

素髎在面兮水溝疏通。

神庭入髪兮。

上星朣朦。
顖会現兮前項。

百会儼兮尊崇。

後項輔兮強間逢。

脳戸蔽兮風府空。

啞（＝瘂）門通於大権（＝椎）兮。

陶道夷坦。

身柱縹於神道兮。

霊台穹窿。

至陽立下。

筋縮脊中。

接脊懸枢。

命門重重。

歌陽関兮舞腰腧。

願長強兮寿無窮。（凡二十七穴）

『医経小学』

　全6巻、編者は明代の劉純、洪武21年（1388）に成立。本書は、明以前の、特に金元医書の成果を広く集めたもので、韻語にて成っているので記憶に利がある。楼英の『医学綱目』の例にならい、劉純は集めた文献を按語形式にし、その理論を発揮し、その正誤を明らかにしているから、単なる文献収集ではない。第3巻が鍼灸を論じていて、内容は経絡と腧穴であり、第5巻も鍼法と禁忌にふれる。採用文献は明示してあり、主に『鍼経』によっている。この書は、金元の間に成立し、元・王国瑞の『鍼灸玉龍経』に触れられてあるが、原書は佚亡している。ただ、『医経小学』および劉純の他の医書によってそのおおよその内容を知ることができる。

　『医経小学』の鍼灸は、明中期の徐鳳の『鍼灸大全』にその多くが収録されている。

　劉純には、『医経小学』の他に『雑病治例』・『傷寒治例』の著があり、さらに徐彦純の『医学折衷』を基礎とした『玉機微義』という著もある。この3書には、大量の鍼灸方が集められていて、高武は『鍼灸聚英』を編集するとき、これらを系統的に整理した。徐鳳・高武によって、劉純が整理した鍼灸文献は、明代およびそれ以降の鍼灸学に大きな影響をおよぼした。劉純の医学著作については、1986年に人民衛生出版社から刊行された、史常永らの『劉純医学全集』の質が高い。

